Алтын Шаяхметова, М. Қозыбаев атындағы СҚМУ-дің "Ауыл шаруашылығы" кафедрасының меңгерушісі, ауыл шаруашылығы ғылымдарының докторы, доцент

Жер - байлық көзі

Жер - бар байлықтың басы, бүкіл тіршіліктің көзі. Әсіресе, жерді уқыптылықпен пайдалану мәселесі бүгінгі таңда аса өзекті. Осы ретте кей ауыл шаруашылыгы құрылымдарының жердің күтіміне, топырақ құнарлығын арттыруға мән бермейтіні өкініш тудырады.
Елбасы Нұрсұлтан Назарбаев "Болашаққа бағдар: рухани жаңғыру" атты мақаласында: "Халқымыз ғасырлар бойы туған жердің табиғатын көздің қарашығындай сақтап, оның байлығын үнемді, әрі орынды жұмсайтын теңдесі жоқ экологиялық өмір салтын ұстанып келді. Тек өткен ғасырдың ортасында, небәрі бірнеше жыл ішінде миллиондаған гектар даламыз аяусыз жыртылды. Ықылым замандардан бері ұрпақтан-ұрпаққа жалғасып келген ұлттық прагматизм санаулы жылда адам танымастай өзгеріп, ас та төк ысырапшылдыққа ұласты. Соның кесірінен,  Жер-Ана жаратылғаннан бері шөбінің басы тұлпарлардың тұяғымен ғана тапталған даланың барлық құнары құрдымға кетті. Түгін тартсаң майы шығатын мыңдаған гектар миялы жерлеріміз экологиялық апат аймақтарына, Арал теңізі аңқасы кепкен қу медиен шөлге айналды. Осының бәрі - жерге аса немқұрайды қараудың ащы мысалы. Біз жаңғыру жолында бабалардан мирас болып, қанымызға сіңген, бүгінде тамырымызда бүлкілдеп жатқан ізгі қасиеттерді қайта түлетуіміз керек", - деді. Шынымен де ертеңгі күніміз ұлттық байлығымызды бағалай білуімізге, оны үнемді пайдаланып, соған сәйкес болашағымызды жоспарлауға, ысырапшылдыққа жол бермеуге байланысты болмақ.
Біздің облысымыз - аграрлы өңір. Жеріміздің құнары мен өнімділік сапасын жоғалтпай сақтап қалу үшін бір ғана ниет аздық етеді. Аграрлық сектор өзінің негізгі міндеттерінің бірі - ауыл шаруашылығына арналған топырақ ресурстары мен жерді тиімді пайдалануы, топырақтың құнарлығын молайтып, сақтап қалуы тиіс. Бұл өз кезегінде табиғи ресурстарды тиімді басқарумен де тығыз байланысты.
Ғылыми-зерттеу институттарының мәліметтері бойынша, соңғы уақытта Қазақстанның өзге аумақтарындағыдай біздің өңірімізде топырақтың мелиоративтік және эко-логиялық жағдайыиың нашарлауы, су мен жел салдарынан туындайтын эрозияның белең алуы және жердің қайта сортаңдануы орын алуда. Осылардың нәтижесінде өсімдік әлемінің бірталай өзгерістерге ұшырап, кейбір шөптесін өсімдіктер түрлерінің күрт азайып кеткенін аңғару қиын емес. Сонымен қоса табиғи, климаттық жағдайы ұқсас кейбір елдермен салыстырғанда, біздің жерде ауыл шаруашылығы өнімдерінің түсімі аз екендігін де айтпай кетпеуге болмайды.
Бүгінгі танда  Солтустік  Казакстан облысынын ауыл шаруашылығы алқаптарының көлемі 7,1 млн гектардан асады. Оның ішінде егістік алқаптар - 5,4 млн. гектар болса, жайылымдар - 400 мың гектар, ал қалғаны - тың және шабындық жерлер. Бұл жерлердің игілігін көру үшін алдымен оларды ұтымды қолдана білу қажет. Топырақ құрамы әр жерде әр басқа екенін назарға ала отырып, оны пайдалану мақсатын өзгертіп тұрған жөн. Соңғы жылдары облысымызда ауыл шаруашылығын әртараптандыру шеңберінде егістік алқаптардың құрылымын оңтайландыру ісі қолға алынуда. Мәселен, майлы дақылдар өсірілетін алқаптардың көлемі ұлғайтылып жатыр. Жаңа жерде алғаш өсірілген дақылдардың шығымы ойдағыдай. Жалпы былтыр облысымызда дәнді (жемазық) және бұршақты дақылдардың түсімі гектар басына 18 центнерден айналды. Ал республика бойынша орташа шығымдылық, сәйкесінше, 9,8 және 12,7центнерді құрады.
Облысымыздың егістік алқаптары кәдімгі және оңтүстік қара топырақтары, сондай-ақ, қара-күрең топырақтар аймағында орналасқан. Бізде негізінен қарашірігі аз топырақ басым және олар барлық егістік алқаптардың 71 пайызын алып жатыр. Құрамында қарашірігі көп жер үлестері (55 пайыз) кәдімгі және оңтүстік қара топырақтар аймағында.
Егістік алқаптардың 36 пайызының ғана топырағы жеңіл гидролизденуші азотпен қамтамасыз етілген. Топырағының азоты аз егістіктер (40мг/кг) Шал ақын және Тайынша
Облысымыздың егістік алқаптарының 41 пайызы ғана жылжымалы фосфордың аз мелшерімен қамтамасыз етілген топырақтан тұрады. Фосфордың орташа құрамы егістік алқаптарының 40 пайызында, ал жоғары құрамы тек 13 пайызында, яғни қара топырақты аймақта ғана кездеседі. Аудандар бойынша қарастыратын болсақ, Мағжан Жұмабаев, Тайынша аудандарының егістік алқаптарының 63 пайызы фосфорлық көрсеткіші төмен топырақтан тұрады. Тимирязев, Аққайың, Қызылжар аудандарының аумағындағы алқаптардың 30-37 пайызында, керісінше, фосфор құрамы жоғары.
Өңіріміздің егістік алқаптарының ауыспалы калиймен қамтамасыз етілу деңгейі жоғары. Тұрақты түрде жоғары өнім алу үшін топырақ құрамын реттеп, оны өсірілетін дақылдардың қажеттіліктерімен сәйкестендіріп отыру маңызды. Өсімдік өсіп-жетілетін мерзім ішінде топырақтың суарылу  және қоректену режімі қадағалануы шарт. Агро-техникалық шаралар да алдымен осы қажеттіліктерді қамтамасыз етуге бағытталуы тиіс. Яғни, ауыл шаруашылығы дәнді дақылдарын өсіру кезінде қуатты, ылғалсақтаушы технологияларды қолдану, алқаптарды тыңайтқыштармен тыңайту, жоғары өнімді сұрыптарды өндіруге күш жұмсалуы қажет.
Топырақтың құнарлығын арттыру үшін оның құрамындағы органикалық заттардың қорын кебейтіп, жыр-тылатын жер қабатының құрамын қалпына келтіруге тырысу қажет. Ол үшін ауыспалы егістік түрі ретінде белгілікті бір уақыт аралығында көпжылдық шөптердің өсіріліп тұрғаны маңызды. Олар аса өнімді болған жағдайда бір гектар алқапты 50 центнер немесе одан да көп органикалық заттар қорымен байыта алады. Осы ретте топырақты жүйелі түрде көңмен араластырып отырудың да маңызын еске салғым келеді. Органикалық тыңайт-қыштарды арттырудың қосымша амалы ретінде диқандар егістік алқаптарындағы дақылдардың қалдықтарын, мәселен, сабанды пайдаланады. Ал минералды тыңайтқыштарды, әсіресе, азот пен фосфорды өңіріміздегі топырақ құрамының ерекшеліктеріне байланысты гектарына 35-45 килограмм мелшеріне дейін жеткізу қажет. Үнемі үнемдеуді көздейтін ауыл шаруашылығы құрылымдарының бұл мәселеге салғырт қарамағаны абзал. Оның үстіне олардың минералды тыңайтқыштармен қамтамасыз етілуін жеңілдету үшін мемлекет және облыс тарапынан демеуқаржы қарастырылған.
Көп уақыт пен қаражатты қажет етсе де, жерді күтіп-баптау шараларын дер кезінде қолданып отыру ауыл шаруашылығы өнімдерінің көлемін арттыруға, ең бастысы мақтан тұтатын топырағымыздың құнарлығын жоғалтпауына көп әсер ететінін ұмытпаған жөн.

